
 

1 | 2 
 

Во согласност со чл. 35, став 1 од Статутот на Друштвото на писателите на Македонија, изготвен е 

следниов 

ЗАПИСНИК 

од вонредна седница на Управниот одбор на Друштвото на писателите на Македонија 
 

Седница бр. 2-2026 (прва вонредна седница на УО на ДПМ) 

одржана на ден: 10.6.2026 г. 

Локација: ДПM и Zoom 

Час: 18:00 

По Предлог-дневен ред бр.: 2-2025 од 9.6.2026 

Членови на УО на ДПМ присутни на седницата: Гордана Јовиќ-Стојковска, Живко Грозданоски (во ДПМ),  

Петар Андоновски, Драгана Евтимова, Сеида  Бегановиќ, Елизабета Јончиќ и Хана Корнети (на Zoom) 

 

Усвоен дневен ред: 

 

1. Усвојување Записник од конститутивна седница на УО на ДПМ (4.6.2026 г.) 

2. Усвојување Предлог-дневен ред за (вонредна) седница бр. 2-2026 на УО на ДПМ 

3. Усвојување Предлог-правилник за организација на книжевен конкурс „Празник на липите“ 

4. Избор на потенцијални членови на жири-комисија за книжевен конкурс „Празник на липите“. 

5. Усвојување Предлог-календар за орган. на книж. читање и конкурс „Празник на липите“ за 2026 г. 

6. Усвојување Предлог-календар за орган. и координатор за конкурс „Даница Ручигај“ за 2026 г.  

7. Разно 

 

1. Со оглед на тоа што УО пред седницата оствари комуникација преку мејл во врска со Записникот, 

по што потпретседателот/технички секретар Грозданоски ги внесе сите предложени корекции, УО на 

ДПМ ја усвои предложената финална верзија на Записникот без одложување. 

 

2. Предлог-дневниот ред за седницата беше едногласно прифатен без забелешки од присутните. 

 

3. Во врска со усвојувањето на правилникот за организација на книжевниот конкурс „Празник на 

липите“, претседателката Гордана Јовиќ-Стојковска им ја објасни на членовите на УО процедурата за 

избор на членовите на жири-комисијата за избор на трите наградени дела на конкурсот, по што се 

поведе дискусија во врска со ограничувањето на кратките раскази (до 1000 зборови) и на песните (40 

стихови). Живко Грозданоски посочи дека ограничувањето на песните да бидат до 40 стихови долги е 

земено по углед на Поетското друштво од Велика Британија (The Poetry Society), додека ограничувањето 

на 1000 зборови е често во конкурсите за краток расказ. 

4. Со цел да се изберат потенцијални членови на тричлената жири-комисијата за избор на трите 

наградени творби на конкурсот „Празник на липите“ за 2026 г., во согласност со тукушто усвоениот 

Правилник за организација на конкурсот „Празник на липите“, членовите на Управниот одбор на ДПМ 

на претседателката Јовиќ-Стојковска прво ѝ испратија по една Вибер порака со потенцијални членови 

на жири-комисијата, а откако беше составен списокот од 17 автори, секој од членовите на УО на Гордана 

Јовиќ-Стојковска ѝ испрати на Вибер по еден бодовник, односно список со доделени 5, 4, 3, 2 и 1 бод 

на петмина од вкупно предложените потенцијални членови на жири-комисијата. По затворањето на 

гласањето, претседателката изјави дека по седницата ќе ги собере бодовите и ќе направи список со 

потенцијални членови на жири-комисијата, а во следните денови ќе ги контактира авторите. 

 

5. Во однос на предложениот календар за организација на книжевно читање „Празник на липите“ 

за 2026 г., по првичната дискусија, беше донесена одлука конкурсот да биде распишан следниот ден, 

11.6.2026 г., да биде отворен до 31 јули за достава на песни и кратки раскази, а тричлената анонимна 

жири-комисија да работи самостојно и независно во следниот период, сè до носење конечна одлука. 

Врачувањето на наградата „Празник на липите“ беше закажано за 28 август 2026 г. 

 

6. Во однос на календарот за организација на конкурсот „Даница Ручигај“ и во однос на изборот 

на координатор на овој конкурс, Управниот одбор на ДПМ одлучи улогата на координаторка да ја има 

Елизабета Јончиќ, а конкурсот да биде распишан во јули, жири-комисијата да работи во текот на август, 

а наградата да биде врачена на 12 септември 2026 г. 

 

7. Под точка „Разно“ членовите на УО одлучуваа по две прашања: 

- Во врска со темата на конкурсот на „Празник на липите“ за 2026 г., членовите на УО донесоа 

одлука темата да биде слободна. 

- Во врска со поканата за учество на манифестацијата „Поетски синтези“, која традиционално се 

одржува во Битола, УО на ДПМ одлучи на настанот да присуствуваат претставници од ДПМ, кои би 

пристигнале во Битола со еден или два автомобили, при што патните трошоци би биле надоместени од 

страна на организаторот на настанот. 

 

 

Записник изготвен од потпретседател Живко Грозданоски 

18.6.2026 г. 

 

Записник проверен и одобрен од претседател на ДПМ 

Гордана Јовиќ-Стојковска 

18.6.2026 г. 


